
᭒᭖

ᬓᭂᬤᬾᬓᬾᬤᬶᬢᬸᬢᬭᬶᬓ᭄᭞ᬳᬤᬦᬸᬫᬤᬓᬂᬧᬸᬯᬸᬦ᭄᭞ᬓᭀᬧ᭄ᬮᬃᬢᭂᬓᭂᬤ᭄ᬓᬚᭂᬫ᭄ᬧᭀᬂ᭞ᬧᬫ᭄ᬩᭂᬓᭂᬮ᭄ᬲᬸᬩᬦ᭄ᬤᬯᬸᬳᬶᬦ᭄᭞ᬢ᭄ᬯᬭᬮᬸᬧᬸᬢ᭄᭞ᬫᬓᭂᬚᬂᬦᬸᬦᬲ᭄ᬢᬶᬃᬣ᭟ᬓᬕᬾᬢ᭄ᬲᬸᬩᬧᬤᬢᭂᬓ᭞ᬗᬩᬯᬤᬄᬢᬶᬃᬣᬲ

ᬫᬶ᭞ᬲᬶᬕᬸᬄᬮᬾᬦ᭄ᬫᬗᬩᬘᬾᬤᭀᬓ᭄᭞ᬢᬗ᭄ᬓᬸᬮᬓ᭄ᬫᬶᬗ᭄ᬕᬄᬧᬭᬶᬂᬧᬶᬂ᭞ᬮᬾᬦ᭄ᬗᬩᬩᬸᬂᬩᬸᬂᬘᬦ᭄ᬢᬶᬂ᭞ᬮᬾᬦ᭄ᬗᬩᬓᬯᬸᬫᬗᬸᬮᬸ᭞ᬳᬤᬗᬩᬓᬓᭀᬘᭀᬃ᭞ᬢᬫ᭄ᬩᬾᬮᬸᬂᬢᬢᬾᬓᭀᬃᬳᬸᬧᬶᬄ᭞ᬧᬘᬭᬸᬗᬸ᭞ᬳᬤᬳᬾᬯᬾᬃᬗ

ᬩᬢᬯᬦ᭄᭟ᬤᬵᬕᭂᬤᬾᬲᬸᬩᬓᬢᬸᬭᬦ᭄᭞ᬫᬜᬘᬭᬶᬦ᭄ᬢᬶᬃᬣᬲᬫᬶ᭞ᬳᭀᬯᬥᬩᬜ᭄ᬚᬭᬦ᭄ᬫᬲᭀᬭᭀᬄ᭞ᬦᬸᬦᬲ᭄ᬢᬶᬃᬣᬘᭂᬦᬶᬓ᭄ᬓᭂᬮᬶᬄ᭞ᬦᬾᬲᬸᬩᬓᬳᬶᬘ᭄ᬙᬦᬶᬦ᭄᭞ᬫᬓᬳᬤ᭄ᬲᬸᬩᬜᬭᬸᬢ᭄ᬘᬸᬢ᭄᭞ᬦᬾᬦᬾᬗᬩᬓ

ᬓᭀᬘᭀᬃ᭞ᬫᬢᬸᬢᬸᬢᬜ᭄ᬘᬶᬘᬶᬂᬕᬸᬤᬶᬕ᭄᭞ᬮᬦ᭄ᬢᬲ᭄ᬗᭂᬚᬸᬓ᭄᭞ᬘᬶᬘᬶᬗᬾᬮᬦ᭄ᬢᬲ᭄ᬧᬦ᭄ᬤᬸᬲᬂ᭟ᬢᬶᬃᬣᬢᭀᬓᬗ᭄ᬕᬾᬦ᭄ᬫᬦ᭄ᬤᬸᬲᬂ᭞ᬓᭂᬜᭂᬫ᭄ᬲᬫ᭄ᬩᬶᬮᬂᬫᬫᬸᬜᬶ᭞ᬳᬧᬂᬳᬸᬩᬳᬾᬗ᭄ᬕᬮ᭄ᬫᭀᬓᭀᬄ᭞ᬢ᭄ᬯᬭᬳᭂᬦᬸᬓᬾᬦᬾᬕᬸ

ᬤᬶᬕ᭄᭞ᬳᬤᬓᭂᬤᬾᬓ᭄ᬜᬳᬸᬢᬶᬦ᭄᭞ᬯᬶᬭᬢᬶᬘᬳᬶᬦᬾᬧᬸᬧᬸᬢ᭄᭞ᬩᭂᬮᬶᬫᬲᬶᬳᬓᬾᬦ᭄ᬢᭀ᭞ᬢᬶᬃᬣᬧᬘᬫᬦ᭄ᬤᬸᬲᬗᬶᬦ᭄᭞ᬳᬤᬩᬗ᭄ᬓᬸᬂ᭞ᬗᭂᬮᬄᬧᬦᬓ᭄ᬳᬶᬩᬶᬲᬜ᭄ᬚ᭟ᬳᬤᬢᭂᬓᬦᬾᬤᬸᬭᬶᬬᬦ᭄᭞ᬫᬸᬮᬶᬄᬧᬚᬮᬦᬾᬕ

ᬢᬶ᭞ᬗᬩᬢᬶᬃᬣᬫ᭄ᬯᬤᬄ᭞ᬘᭀᬗ᭄ᬙᭀᬂ᭞ᬳᬗ᭄ᬕᭀᬦᬶᬃᬣᬳᬶᬦ᭄ᬓᬸᬘᬶᬢ᭄᭞ᬮᬾᬜ᭄ᬘᬾᬮᬾᬂᬓᬢᭀᬬᬳᬶᬦ᭄᭞ᬲᬫ᭄ᬧᬶᬚᬭᬦ᭄ᬢ᭄ᬯᬭᬮᬸᬧᬸᬢ᭄᭞ᬳᬤᬗᬩᬢᬫᬾᬓᭀᬃ᭞ᬤᬶᬚᬮᬦ᭄ᬳᬤᬦᬓᭀᬦᬶᬫ᭄᭞ᬲᬢᬸᬃᬕᬸᬬᬸ᭞ᬫᬸᬜᬶ

ᬦᬾᬓᬢᭂᬍᬩ᭄ᬗᬫ᭄ᬧᬃ᭟ᬢᬶᬃᬣᬳᬗ᭄ᬕᭀᬦ᭄ᬢᬶᬢ᭄ᬬᬂᬜᬳᬦ᭄᭞ᬤᬶᬧᭂᬢᭂᬗᬾᬫᬫ᭄ᬩᬲᭂᬳᬶᬦ᭄᭞ᬲᬸᬳᬸᬤᬾᬫᬓᬾᬦᬾᬓᬾᬦ᭄ᬢᭀ᭞ᬧᬥᬓᭂᬤᬾᬓ᭄ᬫᬗᬭᬶᬓᬶᬓ᭄᭞ᬲᬸᬩᬓ᭄ᬭᬲᬤᬶᬳᬢᬶ᭞ᬮᬾᬦ᭄ᬫᬸᬮᬶᬄᬮᬦ᭄ᬢᬲ᭄ᬫᭂᬚᬸᬳᬸ᭞ᬳᬧᭂ

ᬤᭂᬤᬦ᭄ᬫᬜᬾᬗ᭄ᬓᭀᬓ᭄᭞ᬢᬶᬃᬣᬦᬾᬫᬲᬶᬓᬕᬶᬲᬶ᭞ᬲᬸᬩᬲᬸᬳᬸᬤ᭄᭞ᬢᬶᬃᬣᬳᬗ᭄ᬕᭀᬦ᭄ᬫᬓᭀᬜ᭄ᬘᭀᬗᬦ᭄᭟ᬮᬾᬦ᭄ᬫᬮᬶᬄᬫᬕᬭᬾᬢ᭄ᬕᭀᬢᬦ᭄᭞ᬫᬗᬩᬢᬫ᭄ᬩᬾᬮᬸᬂᬳᬸᬧᬶᬄ᭞ᬮᬦ᭄ᬢᬲ᭄ᬢᬸᬭᬸᬳᬂᬫᬩᬶᬬᭀᬓ᭄᭞

